
	క.	
అనునయపూర్వకముగ న

వ్వనజానన నిటులు పలికివసుధాపతి త

ద్ఘనరమ్యాంగకసంస్ప

ర్శనలాలసవృత్తి యగుట సంభ్రమ మెసఁగన్.

	చ.	
నృపతిమహాబలోత్కరము నేర్పున వళ్యధిరోహిణిన్ సమ

గ్రపటిమ లగ్గ కెక్కుతఱిఁ గంపమునొందు సతీకుచాద్రి దు

ర్గపదవి నాక్రమించి యట రంజిలు నాయకరత్నముం గ్రహిం

చి పరమకౌతుకం బతని చిత్తమునన్ ఘటియించె నత్తఱిన్.

	తే.	
అటులు నేత్రాహరణయుక్తి నతిశయిల్లు

రాజమౌళికి నీవి క రస్థమయ్యె,

నైన పిమ్మట దానె తదంగసీమ

యతనిఁ బొదివి సుఖించె సాంద్రానురక్తి.

	తే.	
అపు డతర్కితసంప్రాప్త మగు పరస్ప

రాంగ సాంగత్యసౌఖ్యంబు ననుభవించు

జంపతుల కెన్నఁ దత్త్రపసదృశ యైన

యాళి యగుఁ గాదె మఱి జగత్పాళియందు.

	మ.	
జలజాతాప్తకులావతంస మటఁ దత్సారంగనేత్రాధర

చ్ఛలబింబీఫలచుంబనంబువలనన్ సద్యస్సముద్భూతపి

చ్ఛిలమోహుం డయి చన్ను లంటి తగ నాశ్లేషంబు నూన్పం గన

త్పులకంబై యది చేసెఁ గంచుకభిద న్భూయస్త్రపాయుక్తిగన్.

	చ.	
క్రమమున రాజమౌళి యెడగానని ధౌతపటంబు దీయఁ ద

త్కమలదళాక్షి బెగ్గడిలి క్రమ్మఱ రాఁ గొను సారెసారెకున్

విమలపయస్తరంగతతి వేమరు నేగుచు నాఁగుచుండఁగా

నమరెడు గాంగసైకతమునందమునన్ జఘనంబు మీఱఁగన్.

		 ఈ పేజీలో చివరి మార్పు 23 జూలై 2020న 06:59కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

